
ᑲᑎᒪᔩᑦ ᑲᑎᒪᓂᖏᑦ #24  

ᓰᑏᑉᐱᕆ 11, 2018 

ᒪᑉᐱᒐᖅ 1−ᖓ 10−ᓂᑦ 

 

ᓯᑎᒃᑯᑦ ᐃᖃᓗᐃᑦ  

ᑲᑎᒪᔩᑦ ᑲᑎᒪᓂᖏᑦ #24 

ᓰᑏᑉᐱᕆ 11, 2018 at 6−ᒥ ᐅᓐᓄᒃᑯᑦ 

ᑲᑎᒪᔩᑦ ᑲᑎᒪᕕᖓ 

ᐅᐸᔅᓯᒪᔪᑦ ᑲᑎᒪᔩᑦ 

ᒪᐃᔭᐅᑉ ᒫᑕᓖ ᕋᑦᐳᓐ – ᐅᖄᓚᐅᑎᒃᑯᑦ 

ᒪᐃᔭᐅᑉ ᑐᖏᓕᖓ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᓘᓚ ᒪᑦᓴᔭ  

ᑲᑎᒪᔨ ᔭᐃᓴᓐ ᕉᓴᓐ 

ᑲᑎᒪᔨ ᓴᐃᒪᓐ ᓇᑖᖅ 

ᑲᑎᒪᔨ ᑲᐃᔪ ᓴᐳᑦ 

ᐅᐸᔅᓯᒪᓐᖏᑦᑐᑦ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᓄᐊ ᐸᐸᑦᓯ 

ᐃᖅᑲᓇᐃᔭᖅᑎᓂᑦ ᐅᐸᔅᓯᒪᔪᑦ 

ᐊᐃᒥ ᐃᐅᔫᔅᒪ, ᐃᖅᑲᓇᐃᔭᖅᑎᓄ ᓯᕗᓕᖅᑎᐅᑲᐃᓐᓇᖅᑐᖅ 

ᒫᑎᐅ ᕼᐊᒻ, ᐊᖏᔪᖅᑳᖅ, ᐊᐅᓚᐅᓯᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᔨᓄᑦ ᐊᖏᔪᖅᑳᖅ 

ᔭᓂᐳ ᔮᕕᔅ, ᓯᑎᒃᑯᓐᓄ ᐸᕐᓇᑦᑎ 

ᑖᒥ ᐅᓐᔅ-ᑐᐃᕋᓐ, ᓯᕗᓕᖅᑏᑦ ᐃᑲᔪᖅᑎᖓ 

ᔩᓂ ᐄᓯᒪᐃᓕ, ᐊᖏᔪᖅᑳᖅ ᑐᓵᔨᓄᑦ/ᑐᑭᒧᐊᑦᑎᓄᑦ 

ᓯᐅᕆ ᕋᐅ, ᑮᓇᐅᔭᓕᕆᓂᕐᒧᑦ ᐱᓕᕆᔨᒻᒪᕆᒃ 

ᑐᔅᓯᐊᕐᓂᖅ 

 

ᑲᑎᒪᔨ ᓇᑖᖅ ᒪᑐᐃᖅᓯᔪᖅ ᑐᔅᓯᐊᕐᓂᒃᑯᑦ 6−ᒥ ᐅᓐᓄᒃᑯᑦ. 

ᐊᖏᖅᑎᑕᐅᓂᖏᑦ 

 

ᐱᑕᖃᓐᖏᑦᑐᖅ 

 

ᑎᒍᔭᐅᓂᖏᑦ ᑲᑎᒪᔾᔪᑎᔅᓴᐃᑦ 

 

ᐱᖁᔨᕗᖔᕈᑎ # 18-307 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

 

ᑎᒍᓯᓂᖏᑦ ᑲᑎᒪᔾᔪᑎᔅᓴᓂᑦ ᑕᐃᒫᒃ ᐊᓯᔾᔨᖅᑕᐅᒻᒪᑕ:  ᐃᓚᓗᓂ 9(e) ᑎᑎᖅᑲᒥᑦ ᐃᑲᔪᖅᑐᐃᔾᔪᑎᒥᑦ 

ᕿᑭᖅᑕᓂᒃᑯᓐᓂ ᑳᓄᐊᒧᑦ (CanNor) ᑐᔅᓯᖃᐅᑎᒥᑦ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 



ᑲᑎᒪᔩᑦ ᑲᑎᒪᓂᖏᑦ #24  

ᓰᑏᑉᐱᕆ 11, 2018 

ᒪᑉᐱᒐᖅ 2−ᖓ 10−ᓂᑦ 

 

1. ᑲᑎᒪᔾᔪᑎᒥᓃᑦ 

 

a. ᐊᐅᓚᐅᓯᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᑲᑎᒪᔨᕋᓛᖏᑦ #02 – ᐊᐃᐳᓗ 18, 2018 

 

ᐱᖁᔨᕗᖔᕈᑎ # 18-308 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

  

ᐊᐅᓚᐅᓯᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᑲᑎᒪᔨᕋᓛᖏᑦ #02 – ᐊᐃᐳᓗ 18, 2018. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

b. ᑮᓇᐅᔭᓕᕆᔩᒃ ᑲᑎᒪᔨᕋᓛᖏᑦ #02 – ᔪᓚᐃ 12, 2018 

 

ᐱᖁᔨᕗᖔᕈᑎ # 18-309 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

   

ᑮᓇᐅᔭᓕᕆᔩᒃ ᑲᑎᒪᔨᕋᓛᖏᑦ #02 – ᔪᓚᐃ 12, 2018. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

2. ᐊᑦᑐᐊᓗᐊᖅᑐᓄᑦ ᓇᓗᓇᐃᖅᓯᓂᖅ 

  

 ᐱᑕᖃᓐᖏᑦᑐᖅ  

 

3. ᐱᖃᑕᐅᔪᑦ 

 

 ᐱᑕᖃᓐᖏᑦᑐᖅ 

 

4. ᑐᓂᕐᕈᓯᐊᑦ ᐃᓕᓴᕆᔭᐅᓃᓪᓗ 

 

ᑲᑎᒪᔨ ᕋᓴᓐ, ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓃᓐᖔᖅᑐᓂ, ᐅᓂᒃᑳᓚᐅᖅᑐᖅ ᓗᐊᓐ ᓚᕕᐅᑉ 

ᐸᐃᑉᐹᖓᓐᓂ ᐃᓱᓕᑦᑎᓂᖓᓐᓄᑦ ᐃᖅᑲᓇᐃᔮᒥᓂᒃ ᖁᔭᓐᓇᒦᖅᑐᓂᐅᓪᓗ ᐊᑯᓂᐊᓗᒃ 

ᐱᓐᖑᐊᖅᑐᓕᕆᔨᒃᑯᓐᓄ ᑲᑎᒪᔨᕋᓛᖑᖃᑕᐅᓚᐅᕐᖓᑦ. ᖁᔭᓐᓇᒦᖅᑐᓂᐅᒃ ᐱᓕᕆᑦᑎᐊᕐᓂᖓᓐᓄᑦ 

ᓯᑎᒃᑯᓐᓄᑦ. ᑲᑎᒪᔨ ᕋᓴᓐ ᐅᖃᖅᑐᓂᓗ ᓚᕕ ᑭᖑᓂᖃᓈᖅᑕᐅᓪᓚᕆᓐᓂᐊᖅᑐᕉᖅ. 

 

ᓚᕕ ᖁᔭᓐᓇᒦᖅᑐᖅ ᐃᓕᓴᕆᔭᐅᓂᖓᓐᓄᑦ ᐅᖃᖅᑐᓂᓗ ᖁᕕᐊᒋᔭᖃᕐᓂᕐᖓᑦ ᐱᓕᕆᖃᑕᐅᓪᓗᓂ 

ᓯᑎᒃᑯᓐᓄᑦ, ᑲᑎᒪᔨᓂᓪᓗ ᐃᖅᑲᓇᐃᔭᖅᑎᓂᓪᓗ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᖁᔭᓐᓇᒦᓚᐅᖅᑐᖅ ᓚᕕᒥᑦ ᐱᔨᑦᑎᕋᕐᓂᖓᓐᓄᑦ ᓯᑎᒃᑯᓐᓄᑦ. 

 

 

 

 

 

5. ᐅᖃᐅᓰᑦ 

  



ᑲᑎᒪᔩᑦ ᑲᑎᒪᓂᖏᑦ #24  

ᓰᑏᑉᐱᕆ 11, 2018 

ᒪᑉᐱᒐᖅ 3−ᖓ 10−ᓂᑦ 

 

ᑲᑎᒪᔨ ᓇᑖᖅ ᐅᖃᓚᐅᖅᑐᖅ ᑲᑎᒪᖃᑕᐅᓚᐅᕐᓂᖓᓐᓂ ᐊᑦᑑᑉᐱᕆ 2 - 4, 2018 ᑕᕐᕆᔭᕐᕕᒻᒥ 

ᓂᕈᖃᑕᐅᓪᓗᓂᓗ ᐊᑦᑑᑉᐱᕆ 2−ᒥ ᐃᓕᓐᓂᐊᕕᔾᔪᐊᒥ. ᑭᖑᓪᓕᖅᐹᒥ ᑲᑎᒪᓂᐊᓕᖅᑐᖅ ᐃᓂᒋᔭᖓ 

ᐃᓱᓕᓛᓕᕐᖓᑦ ᓄᓇᓕᓐᓂ ᑲᑎᒪᔨᐅᓂᖓᓐᓄᑦ ᐊᒻᒪᓗ ᓂᕈᐊᖅᑐᖃᓛᖅᑐᓂ ᐃᓇᖏᖅᑕᐅᓇᓱᐊᕐᓗᓂ.   

 

ᑲᑎᒪᔨ ᕋᓴᓐ ᐃᖅᑲᐃᑎᑦᑎᒋᐊᓚᐅᖅᑐᖅ ᐃᒥᕐᒥᑦ ᐱᐅᖅᓱᐊᕆᐊᖃᕐᓂᕐᒧᑦ. 

 

ᑲᑎᒪᔨ ᕋᓴᓐ ᐅᖃᓚᐅᖅᑐᖅ ᐊᑎᓕᐅᖅᑐᖃᓚᐅᕐᖓᑦ ᐊᒥᓱᓄᑦ ᐱᔭᕆᖅᓯᒪᓕᖅᑐᑎᓪᓗ ᐊᒥᓱᓪᓗ ᐃᓅᓱᑦᑐᐃ 

ᓱᕈᓰᓪᓗ ᐱᖃᑕᐅᖃᑦᑕᕐᓂᐊᑦᑐᑦ ᖃᓄᐃᑦᑐᑐᐃᓐᓇᕐᓄᑦ ᐱᓐᖑᐊᕐᓂᐅᔪᓄᑦ ᐅᑭᐅᖑᓂᐊᖅᑐᑦ, 

ᐃᑲᔪᖅᑎᖃᓐᖏᒃᑯᑦᑕ ᑲᔪᓯᒍᓐᓇᕋᔭᓚᐅᓐᖏᑦᑐᖅ, ᓯᕗᓕᖅᑎᓂᑦ ᐊᒻᒪᓗ ᐅᐊᑦᑎᔨᓂᑦ. ᐅᖃᖅᑐᓂᓗ 

ᖁᕕᐊᑦᑐᖅ ᓱᕈᓰᑦ ᐃᓅᓱᑦᑐᐃᓪᓗ ᕿᓚᓈᑦᑎᐊᕐᖓᑕ. ᑲᑎᒪᔨ ᕋᓴᓐ ᐅᖃᖅᑐᓂᓗ ᖁᕕᐊᓪᓚᕆᑦᑐᖅ ᓯᑎᒃᑯᑦ 

ᐊᒥᓱᓂᑦ ᐱᓐᖑᐊᖅᑐᓕᕆᔨᓂᑦ ᑲᒪᔨᖃᖃᑦᑕᕐᖓᑕ ᐊᐅᓚᑦᑎᓪᓗᑎᓪᓗ. ᖁᔭᓐᓇᒦᖅᑕᖏᑦ ᐱᓐᖑᐊᖅᑐᓕᕆᔩᑦ 

ᐃᖅᑲᓇᐃᔭᖅᑎᖏᑦ, ᐱᓕᕆᑎᓐᓇᒋᑦ, ᑕᒪᒃᑯᐊ ᐃᓚᖏᑦ ᑲᔪᓯᒍᓐᓇᒐᔭᓚᐅᓐᖏᑦᑐᑦ ᐱᓐᖑᐊᕐᓃᑦ. 

 

ᒪᐃᔭ ᕋᑦᐳᓐ ᐃᓕᓴᖅᓯᓚᐅᖅᑐᖅ ᑲᑎᒪᔨᓂᑦ ᑲᓇᑕᐅᑉ ᐊᐱᖅᑯᓯᕐᓂᖏᓐᓂ ᔭᒐᔅᓯᒪᔪᓂᑦ 

ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ ᐃᖃᓗᓐᓂ ᑲᑎᒪᓚᐅᕐᖓᑕ 

ᓈᓚᑦᑎᑦᑎᒋᐊᖅᑐᖅᑐᑎᑦ. ᐅᖃᖅᑐᓕᓗ ᐊᒥᓱᓂᑦ ᓂᓪᓕᐊᔪᖃᓚᐅᕐᖓᑦ ᑕᒪᑐᒥᖓ ᐋᓐᓂᓇᖅᑐᓂᓪᓗ 

ᒐᕙᒪᒃᑯᓐᓂ ᐊᒻᒪᓗ ᖃᓄᖅ ᑕᐃᒪᐃᓪᓗᐊᑎᑦᑎᖏᓐᓂᖏᓐᓂ ᐃᓚᖏᓐᓂ. 

6. ᓅᑕᐅᓯᒪᔪᑦ ᐱᔭᔅᓴᐃᑦ ᐅᖃᐅᓯᐅᔭᕆᐊᓖᓪᓗ 

 

 ᐱᑕᖃᓐᖏᑦᑐᖅ 

7. ᒪᓕᒐᕋᓛᑦ 

  

(a) ᓯᕗᓪᓕᕐᒥ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

ᐱᑕᖃᓐᖏᑦᑐᖅ 

 

(b) ᐊᐃᑉᐸᖓᓐᓂ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

ᐱᑕᖃᓐᖏᑦᑐᖅ 

 

(c) ᐱᖓᔪᐊᓐᓂ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

ᐱᑕᖃᓐᖏᑦᑐᖅ 

8.      ᐱᓕᕆᐊᔅᓴᑐᖃᐃᑦ 

  

 ᐱᑕᖃᓐᖏᑦᑐᖅ 

9. ᓄᑖᑦ ᐱᓕᕆᐊᔅᓴᐃᑦ 

 

a) ᑎᒃᑯᐊᖅᑕᐅᓂᖅ ᐃᔅᓯᕙᐅᑕᖅ – ᑖᒃᓯ ᕿᒥᕐᕈᔨᖏᑦ ᑲᑎᒪᔨᕋᓛᑦ 

 

ᒪᐃᔭᐅᑉ ᑐᖏᓕᖓ ᓯᑏᕚᓐᓴᓐ ᐊᐱᕆᓚᐅᖅᑐᖅ ᑲᑎᒪᔨᒥᑦ ᑲᒪᒍᒪᒐᔭᖅᑐᒥᑦ ᐃᔅᓯᕙᐅᑕᐅᓗᓂ ᑖᒃᓯᓄᑦ 

ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ. 

 

ᑲᑎᒪᔨ ᓇᑖᖅ ᐱᔪᒪᓚᐅᖅᑐᖅ ᐃᓕᓯᒪᓂᖓᓐᓂ ᐊᕐᕌᒍᒥ ᖃᐅᔨᒃᑲᖅᑕᐅᖃᑦᑕᕈᒪᓪᓗᓂᓗ ᖃᖓᒃᑯᑦ 

ᑲᑎᒪᖃᑦᑕᕐᓂᐊᕐᒪᖔᑕ. 

 



ᑲᑎᒪᔩᑦ ᑲᑎᒪᓂᖏᑦ #24  

ᓰᑏᑉᐱᕆ 11, 2018 

ᒪᑉᐱᒐᖅ 4−ᖓ 10−ᓂᑦ 

 

ᐱᖁᔨᕗᖔᕈᑎ # 18-310 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᒪᑦᓴᔨ 

   

ᑲᑎᒪᔨ ᓇᑖᖅ ᑎᒃᑯᐊᖅᑕᐅᔪᖅ ᐃᔅᓯᕙᐅᑕᒧᑦ ᑖᒃᓯᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ.  

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

b) ᑎᒃᑯᐊᖅᑕᐅᓂᖅ ᐃᔅᓯᕙᐅᑕᖅ – ᐱᔭᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᑦ 

 

ᒪᐃᔭᐅᑉ ᑐᖏᓕᖓ ᓯᑏᕚᓐᓴᓐ ᐊᐱᕆᓚᐅᖅᑐᖅ ᑲᑎᒪᔨᒥᑦ ᑲᒪᒍᒪᒐᔭᖅᑐᒥᑦ ᐃᔅᓯᕙᐅᑕᐅᑉ ᑐᖏᓕᕆᓗᓂᐅᒃ 

ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ. 

 

ᑲᑎᒪᔨ ᓇᑖᖅ ᐱᔪᒪᓚᐅᖅᑐᖅ ᐃᓕᓯᒪᓂᖓᓐᓂ ᐊᕐᕌᒍᒥ ᐃᓕᓯᓴᒪᓂᖓᓂ. 

 

ᐱᖁᔨᕗᖔᕈᑎ # 18-311 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᒪᑦᓴᔨ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

 

   

ᑲᑎᒪᔨ ᓇᑖᖅ ᑎᒃᑯᐊᖅᑕᐅᓪᓗᓂ ᐃᔅᓯᕙᐅᑕᐅᑉ ᑐᖏᓕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ.  

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

c) ᐸᕐᓇᑦᑏᑦ ᐅᓪᓗᒥᒧᑦ ᐅᓂᒃᑳᕐᓂᖏᑦ 

 

ᐊᐃᒥ ᐊᐅᒍᔅᒪ, ᐃᖅᑲᓇᐃᔭᖅᑎᓄᑦ ᓯᕗᓕᖅᑎᐅᑲᐃᓐᓇᖅᑐᖅ, ᖃᐅᔨᒃᑲᐃᓚᐅᖅᑐᖅ ᐅᓪᓗᒥᒧᑦ 

ᖃᓄᐃᑦᑑᓕᕐᓂᖏᓐᓂ ᑲᑎᒪᔩᑦ ᐸᕐᓇᑦᑎᖏᓐᓂ ᐊᒻᒪᓗ ᐃᒥᕐᒥᑦ ᖃᓄᐃᓘᕐᔪᓯᖃᕐᒪᖔᑕ ᐅᓪᓗᒥᒧᓪᓗ 

ᐅᓂᒃᑳᕆᓚᐅᖅᓯᒪᓪᓗᓂᒋᑦ ᐋᒡᒌᔅᓯ 28−ᒥ, 2018. 

 

ᖃᖓ ᐃᒻᒪᒌᕈᒫᕐᖓᑦ ᐃᒥᖅᑕᕐᕕᒃ? 

 

 

 ᐃᖏᕐᕋᑎᐊᕐᔪᑐᓐᓇᖅᑐᒍ ᓈᒻᒪᖃᑦᑕᖅᑐᖅ, ᑲᔪᓐᖏᖅᓴᖏᓐᓂᖅᓴᐅᖃᑦᑕᕐᓂᐊᓕᖅᑐᖅ. ᐃᒥᖅᑕᕐᕕᒃ 

ᐃᒻᒪᒍᒫᖅᑐᖅ ᓰᑏᑉᐱᕆᐅᑉ ᐃᓱᐊᓂ. ᑕᒫᓂᖃᐃ 50,000 ᒦᑕᓂ ᓱᓕ ᐃᒥᖅᑕᕕᒻᒥ ᐃᓂᔅᓴᖅᑕᓕᒃ ᒫᓐᓇ. 

 

ᐃᒥᕐᒥᑦ ᐊᑐᓐᖏᓂᖅᓴᐅᖃᑦᑕᕆᐊᖃᕐᓂᖏᑦ 

 ᓴᓇᔭᐅᒋᐊᕐᓂᐊᖅᑐᑦ ᓯᒥᖏᑦ ᑲᒪᒋᔭᐅᖃᑦᑕᕐᓗᑎᓪᓗ ᐊᒻᒪᖅᓯᒪᔪᑦ ᐱᒋᐊᕐᓗᑎᑦ ᐋᒡᒋᔅᓯ 27−ᒥ. 

ᐃᓚᖏᑦ ᓴᓇᔭᐅᒋᐊᕆᐊᓖᑦ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᖅᑳᕆᐊᖃᕐᖓᑕ 

ᓄᖅᑲᖓᑎᑕᐅᑲᐃᓐᓇᖃᑦᑕᕐᓂᐊᕐᓂᖏᓐᓄᑦ. ᑕᒪᓐᓇ ᑲᔪᓰᓐᓇᕐᓂᐊᖅᑐᖅ ᓰᑏᑉᐱᕆᒥ. 

 ᓴᓇᔭᐅᒋᐊᕐᖓᑕ ᒪᕐᕉᓐᓂᒃ ᐊᑐᓐᖏᓂᖅᓴᐅᖅᑕᖃᓕᓚᐅᖅᑐᖅ − ᐃᒥᖅᑐᓗᐊᕆᐊᖃᓐᖏᓐᓂᖓᓐᓄᑦ 

ᐊᑐᓐᖏᓂᖅᓴᐅᓕᖅᑐᑎᑦ ᐅᒥᖅᑕᕕᒻᒥ ᐊᒻᒪᓗ ᐃᒪᖓ ᐊᑦᑎᑦᑐᐊᓗᓕᕐᖓᑦ ᑭᓯᐊᓂ ᐅᑭᐅᖅᑲᑦ 

ᐃᒪᖃᓐᖏᓂᖅᓴᐅᓕᕈᒫᕐᒥᔪᖅ.   

 ᐃᑉᐸᔅᓴᖅ ᐱᒋᐊᖅᑐᒍ, ᐃᒥᖅᑕᕐᕕᒃ ᑎᑭᓚᐅᖅᑐᖅ 111.15 ᒦᑕᒧᑦ. 

 

ᐃᒥᖅᑕᖃᓐᖏᓂᖅᓴᐅᓕᖅᑎᓪᓗᒍ ᐊᐅᓚᑕᐅᒋᐊᖃᕐᓂᖏᓐᓄᑦ ᐸᕐᓇᑦᑏᑦ 

 ᓱᓪᓗᓖᑦ ᓄᓇᐅᑉ ᐃᑭᐊᖓᓂ ᕿᓪᓛᖅᑐᑦ ᖃᔨᐅᓴᖅᑕᐅᓪᓗᑎᑦ ᓴᓇᔭᐅᒋᐊᖅᑐᑎᓪᓗ ᐋᒡᒌᔅᓯᒥ 

27−ᒥ. 9 ᓯᕗᓪᓕᖅᐸᐅᑎᒋᐊᖃᓚᐅᖅᓯᒪᔪᑦ ᕿᓪᓛᖅᑐᑦ ᓰᑏᑉᐱᕆ 6−ᒧᑦ ᑎᑭᒃᑐᒍ ᐊᒻᒪᓗ ᐃᓚᖏᑦ 

ᐱᔭᕆᕐᕕᔅᓴᓖᑦ ᓰᑏᑉᐱᕆ 14−ᒥ.   

 ᓴᓇᒋᐊᕆᐊᓖᑦ ᓯᕗᓪᓕᖅᐸᐅᑎᓯᒪᔪᓪᓗ ᕿᓪᓛᖅᑐᑦ, ᑐᐊᕕᓐᖏᓂᖅᓴᐅᒻᒪᑕ. 

 ᐊᐅᓚᐅᓯᕆᔩᑦ ᐳᓪᓚᐃᔭᖅᑐᓂᑦ ᖃᐅᔨᓴᓚᐅᖅᑐᑦ ᐱᔭᕇᖅᑐᑎᓪᓗ ᐅᓂᒃᑳᓕᐅᖅᐸᓪᓕᐊᓪᓗᑎᓪᓗ 

ᐸᕐᓇᐅᑎᖏᓐᓂ ᕿᓪᓛᖅᑎᒋᐊᓕᓐᓂᑦ. 

 ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐱᖃᑕᐅᖃᑦᑕᖅᑐᑦ ᓱᓪᓗᓕᓄᑦ ᓄᓇᐅᑉ ᐃᑭᐊᖓᓃᑦᑐᓂᑦ 

ᕿᓪᓛᖅᑐᓂᑦ ᓴᓇᔭᐅᒋᐊᓕᓐᓂᓪᓗ. ᐱᖃᑕᐅᖏᓐᓇᕐᓂᐊᖅᑐᑦ ᐸᕐᓇᐅᑎᓕᕆᑎᓪᓗᑕ. 

 ᐋᒡᒌᔅᓯᒥ 27, ᑲᑎᒪᖃᑎᖃᓚᐅᖅᓯᒪᔪᒍᑦ ᐃᒪᕐᒥᑦ ᐊᑐᖅᑕᐅᓂᖏᓐᓂ ᓇᓗᓇᐃᖅᑕᐅᓯᒪᔪᓂᑦ 

ᓯᑎᒃᑯᓐᓂ, ᖃᓄᖅ ᐃᒥᕐᓂᑦ ᐊᓐᓇᐃᖃᑦᑕᓂᑦᑎᓐᓂ ᓄᖅᑲᐹᓪᓕᑎᑦᑎᓇᓱᐊᕐᓗᑕ ᐊᒻᒪᓗ 

ᐱᐅᖅᓱᐊᑲᓐᓂᕐᓗᑕ. ᐅᓂᒃᑳᓕᐅᓚᖅᑐᑦ ᓇᓗᓇᐃᔭᐃᓪᓗᑎᑦ ᓇᓂᔭᖏᓐᓂ ᐊᑐᓕᖁᔭᖏᓐᓂᓪᓗ 

ᓰᑏᑉᐱᕆ ᓄᓐᖑᐊᓂ ᑕᐃᒪᐃᓘᕐᓂᐊᖅᑐᑦ. 

 

ᐃᒥᖅᑐᕆᐊᖃᕐᓂᕐᒧᑦ ᐊᐅᓚᑦᑎᔩᑦ 

 ᑐᑭᓯᒋᐊᕈᑎᓂᑦ ᓄᐊᑦᑎᓚᐅᖅᑐᑦ ᓯᕗᓂᑦᑎᓐᓂ ᐃᒥᕐᒥᑦ ᐱᔭᐅᒋᐊᖃᓛᖅᑐᓂᑦ 

ᒥᔅᓴᐅᓴᑦᑕᐅᓯᒪᓪᓗᑎᑦ ᐊᖏᖅᑕᐅᒋᐊᓖᑦ ᐱᓕᕆᐊᖑᔪᖅ ᐱᔪᓐᓇᐅᑎᑖᖅᑎᑕᐅᓗᑎᑦ.  

 ᑕᒫᓂᖃᐃ, ᐱᔭᐊᒋᐊᓖᑦ ᐊᖏᓪᓕᕚᓪᓕᓛᖅᑐᑦ ᒪᐃᒥ 2019 ᑕᒫᓂ 142,000 ᓯᒃᑭᑦᑕᐅᓈᖅᑐᒋᑦ 

ᒦᑕᐃᑦ. ᑭᖑᓂᖓᓂ ᒪᐃ 2019, ᖄᒃᑲᓐᓂᖓᒍᑦ 210,000 ᓯᒃᑭᑦᑕᐅᓈᖅᑐᒋᑦ ᒦᑕᓂ 

ᐱᔭᕆᐊᖃᓛᕆᓪᓗᑎᑦ. 

 

ᐊᑐᒃᑲᓂᖅᑐᑦ ᓱᓪᓗᓕᒃᑰᑎᑦᑎᓂᕐᒥᑦ ᐸᕐᓇᑦᑏᑦ 

 ᐅᓂᒃᑳᓕᐅᖅᑐᑎᑦ ᓴᓪᓗᓕᒃᑰᑎᑦᑎᓂᖏᓐᓂ 95 ᓖᑕᓂᑦ ᐊᑕᐅᓯᖅ ᑎᑦᑕᒥᑦ. 

 ᑲᑎᑦᑐᒋᑦ ᓱᓪᓗᓕᒃᑰᑎᑦᑎᖃᑦᑕᖅᓯᒪᓕᖅᑐᑦ ᒥᔅᓴᐅᓴᑦᑐᒍ 155,000 ᓯᒃᑭᑦᑕᐅᓈᖅᑐᒋᑦ ᒦᑕᐃᑦ. 

 ᖃᐅᔨᓴᖅᑕᐅᖏᓐᓇᕆᐊᖃᕐᓂᖓᖅᑐᑦ ᐊᕙᑎᕗᑦ ᖃᓄᖅ ᓯᓪᓗᓕᒃᑰᖅᑐᓂᑦ ᐊᑦᑐᐃᓂᖃᕐᒪᖔᖅ, 

ᐊᒻᒪᓗ ᐱᓗᐊᖅᑐᒥᑦ, ᖃᓄᖅ ᐊᑦᑐᐃᓂᖃᕐᒪᖔᑕ ᐃᖃᓗᓐᓄᑦ. 

 ᑕᒫᓃᕿᔪᖃᓕᓚᐅᓐᖏᑦᑐᖅ ᐃᖃᓗᓐᓂ ᐅᓪᓗᒥᒧᑦ. 

 ᐊᕙᑎᑦᑎᓐᓂ ᐊᐅᓚᐅᓯᕆᔩᑦ ᓄᓇᒦᑦᑐᑦ ᐊᐅᓚᑦᑎᔪᑦ ᖃᐅᔨᓴᖃᑦᑕᖅᑐᑎᑦ ᐃᒥᑦᑎᓐᓂ 

ᕿᒥᕐᕈᓪᓗᑎᓪᓗ, ᐊᒻᒪᓗ ᐊᕙᑎᑦᑎᓐᓂᓄ ᐃᓗᓕᖏᓐᓂ ᖃᐅᔨᓴᖅᑐᑎᑦ (DNA) ᐃᖃᓗᓐᓂ 

ᒪᔪᐊᖅᑐᓂᑦ ᓱᓪᓗᓕᒃᑰᖅᑎᑕᐅᔪᓂᑦ ᖃᐅᔨᓵᓂᑦ ᑯᕕᔪᓂᑦ. 

 ᑕᒪᓐᓇ ᐸᕐᓇᓯᒪᔪᖅ ᖄᒃᑲᓐᓂᖓᒍᑦ ᐃᒥᖅᑕᖃᒃᑲᓐᓂᕆᐊᖃᓛᖅᑐᖅ ᐊᒻᒪᓗ ᑰᑐᐊᒥᑦ 

ᐱᔭᕆᐊᖃᔾᔮᖏᑦᑐᒍᑦ ᐊᓯᖏᓐᓂᓪᓗ ᑭᓯᐊᓂ. ᓱᓪᓗᓕᒃᑰᖅᑎᑦᑎᔪᒍᑦ ᒪᕐᕉᓐᓂᒃ ᒥᑭᔫᓐᓂᒃ 

ᑕᓯᕐᓃᓐᖔᖅᑐᓂᒃ ᑕᐃᑲᓂ ᔨᐅᕈᑏᓐᒥ ᐃᓱᒪᒋᒻᒥᔭᕗᑦ. 

 

ᐃᒥᕐᒧᑦ ᑕᖐᔭᐃᔾᔪᑎ 

 ᐅᒥᐊᕐᔪᐊᒃᑰᖅᑎᑕᐅᒌᓚᐅᖅᑐᖅ ᓂᐅᕕᐊᖅ. ᐃᓪᓗᔅᓴᖅ, ᖃᑦᑕᐃᑦ ᓱᓪᓗᓖᓪᓗ ᑎᑭᓵᖑᓯᒪᓕᖅᑐᑦ 

ᐊᒻᒪᓗ ᐅᒥᐊᕐᔪᐊᒃᑰᕈᒫᖅᑐᑦ. 

 ᓄᓇᕗᑦ ᒐᕙᒪᒃᑯᑦ ᐱᓯᒪᓕᖅᑐᑦ ᐃᒥᕐᒧᑦ ᑕᖐᔭᐃᒍᑎᒥᑦ ᔭᓄᕋᐃᑐᒥᑦ, ᐃᓱᒪᒋᔭᐅᔪᖅ 

ᑎᑭᒍᒫᕐᓂᐊᕆᐊᖓ ᐊᑦᑑᑉᐱᕆᒥ 8, 2018. 

 ᑲᓇᑕᓂ ᐃᒥᖅᑕᕈᑕᐅᕙᑦᑐᑦ ᖃᐅᔨᓴᖅᑕᐅᒋᐊᖃᕐᒥᔪᑦ ᐅᓂᒃᑳᓕᐅᕐᓗᑎᓪᓗ ᐊᒻᒪᓗ ᐃᒥᕐᒧᑦ 

ᑕᖐᔭᐃᔾᔪᑏᑦ ᐊᒻᒪᓗ ᐊᓯᖏᓐᓂ ᓴᓇᔭᐅᒋᐊᓕᓐᓂ ᐱᔨᑦᑎᕋᐅᑏᓪᓗ ᑲᔪᓯᑦᑎᐊᖁᓪᓗᒋᑦ ᐃᖃᓗᓐᓂ. 

 ᓯᑎᒃᑯᑦ ᐊᑭᑦᑐᕋᐅᑎᔾᔪᑎᔅᓴᒥᑦ ᓴᖅᑭᓛᖅᑐᑦ ᐃᒥᕐᒧᑦ ᑕᖐᔭᐃᔾᔪᑎᒧᑦ ᑲᒪᒍᓐᓇᕋᔭᖅᑐᒥᑦ 

ᐊᑐᖅᑕᐅᒋᐊᓕᓐᓂ ᐊᒻᒪᓗ ᒪᓕᓪᓗᑎᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᒪᓕᒋᐊᓕᓐᓂᑦ. 

 ᓂᐅᕕᕆᐊᖃᓐᖏᑦᑐᒧᑦ ᑕᒪᑐᒧᖓ ᐃᒥᕐᒧᑦ ᑕᖐᔭᐃᔾᔪᑎᒧᑦ ᓅᑕᐅᓛᖅᑐᖅ 

ᐱᔭᕇᔭᖅᑕᐅᓚᐅᓐᖏᓐᓂᖓᓐᓂ. 

 ᓇᓗᓇᐃᔭᖅᓯᒪᔪᓂᑦ ᓱᓕ ᐱᑕᖃᓐᖏᑦᑐᑦ, ᑕᒪᓐᓇ ᑲᒪᒋᔭᐅᓇᓱᑐᐃᓐᓇᕐᖓᑦ ᐊᒻᒪᓗ 

ᓂᐅᕕᐊᖑᔭᕆᐊᖃᖅᑐᓂᑦ ᐅᒥᐊᕐᔪᐊᒃᑰᕈᓐᓇᖅᓯᖁᓪᓗᒍ. 

 ᐅᓪᓗᒧᑦ ᐋᖅᑭᖅᑕᐅᓯᒪᔪᓂᑦ ᐃᓱᒪᖅᓴᖅᓯᐅᕈᑎᔅᓴᓂᑦ ᓴᖅᑮᔪᖃᓛᖅᑐᖅ ᑲᑎᒪᔨᓄᑦ ᑐᑭᓯᒋᐊᕈᑎᓂᑦ 

ᐊᑐᐃᓐᓇᖅᑕᖃᓕᖅᑲᑦ. 

ᒪᑉᐱᒐᖅ 6−ᖓ 10−ᓂᑦ 

 

ᐃᒥᕐᒥᑦ ᐱᐅᖅᓱᐊᕋᓱᐊᕐᓂᖅ 

 ᐃᒥᕐᒥᑦ ᐱᐅᖅᓱᐊᕆᐊᖃᕐᓂᕐᒥᑦ ᓴᖅᑭᔮᖅᑎᑦᑎᓂᕐᒥᑦ ᐱᒋᐊᖅᓯᒪᓕᖅᑐᖅ. ᑕᐃᒫᒃ ᐱᑕᖃᖁᓪᓗᒋᑦ 

ᐃᓕᓐᓂᐊᕐᓇᖅ ᐱᒋᐊᓚᐅᓐᖏᓐᓂᖓᓐᓂ, ᐊᒻᒪᓗ ᐅᑎᖅᓯᒪᓕᖅᑲᑕ ᐃᓄᒋᐊᓐᓂ ᐊᐅᔭᒃᑯᑦ 

ᕿᖃᓚᐅᖅᑎᓪᓗᒋᑦ ᐃᓄᐃᑦ. 

 ᑭᒃᑯᑐᐃᓐᓇᕐᓄᑦ ᑐᓴᕈᑏᑦ, ᐅᖃᓕᒫᒐᕋᓛᓐᓂᓪᓗ ᒪᑐᓂᓪᓗ ᓂᕕᓐᖓᒐᕐᓂᑦ ᐱᐅᖅᓱᐊᒋᐊᖃᕐᓂᕐᒧᑦ 

ᐃᒥᕐᒥᑦ ᐃᓪᓗᓂᑦ ᓇᒻᒥᓂᖃᖅᑎᐅᔪᓂᓪᓗ, ᑐᔪᕐᒥᕕᓂᓪᓗ, ᐊᑐᖅᑐᐊᖅᑐᓂᓪᓗ ᐃᓗᓐᓂᑦ 

ᓇᒻᒥᓂᖃᐅᖅᑐᓂᓪᓗ, ᐊᑐᐃᓐᓇᐅᓛᖅᑐᖅ ᐱᖓᓱᓂᑦ ᐅᖃᐅᓯᕐᓂᑦ ᐊᑐᕐᓗᑎᑦ. 

 ᐃᒥᕐᒥᑦ ᐱᐅᖅᓱᐊᓂᕐᒧᑦ ᓴᖅᑭᔮᖅᑎᑦᑎᔪᑎᒥᑦ ᐋᖅᑮᓚᐅᖅᓯᒪᔪᑦ ᐃᒥᕐᒥᑦ ᐱᐅᖅᓱᐊᕈᓐᓇᖁᓪᓗᒋᑦ 

ᐊᒻᒪᓗ ᖃᓄᖅ ᐱᐅᖅᓱᐊᕈᓐᓇᕋᔭᕐᒪᖔᑕ ᑕᐃᑲᓂ ᐊᑎᓕᐅᕆᐊᖅᓯᒪᔪᖃᖅᑎᓪᓗᒋᑦ. ᐊᒥᓱᓂᑦ 

ᑐᓴᓚᐅᖅᓯᒪᔪᒍᑦ ᑕᒪᑐᒪ ᒥᔅᓵᓄᑦ. 

 ᑏᕖᒃᑯᓪᓗ ᓴᖅᑭᔮᖅᑎᑦᑎᓪᓗᑕ ᐃᖃᓗᐃᑦ ᖃᖓᑕᓲᒃᑯᕕᖓᓐᓂ ᐃᖃᓗᒻᒥᐅᑦ ᐅᔾᔨᕈᓱᓐᓂᐊᕐᖓᑕ 

ᖃᓄᐃᓐᓂᑎᓐᓂ ᐃᒥᕐᒥᑦ ᐃᑲᔪᖅᑕᐅᔪᒪᓪᓗᑕᓪᓗ − ᐱᐅᖅᓱᐊᖁᓪᓗᒋᑦ ᐱᓇᓱᐊᕈᓯᖓᓐᓂ ᓰᑏᑉᐱᕆ 10. 

 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᐱᐅᖅᓱᐊᓂᐅᑉ ᒥᔅᓵᓄᑦ ᐊᒻᒪᓗ ᐃᓕᓐᓂᐊᕕᓐᓂᑦ ᑕᐃᒪᐃᓘᕐᒪᖔᑕ, 

ᐊᑦᑐᖅᑕᐅᓂᖅᐹᖑᖃᑕᐅᓂᖏᓐᓄᑦ. ᐅᖃᖅᑐᓂᓗ ᓯᕗᓪᓕᖅᐹᒥ ᐃᓕᓐᓂᐊᕐᓇᒥ, ᐸᓂᖓ ᐊᖏᕐᕋᕐᖓᑦ 

ᐅᖃᓚᐅᖅᓯᒪᔪᖅ ᐃᓕᓴᐃᔨᐅᒡᒎ ᐅᖃᐅᑎᕐᓂᕐᖓᒍ ᐱᐅᖅᓱᐊᖁᓪᓗᓂᐅᒃ. ᐅᖃᖅᑐᓂᓗ ᑕᒪᓐᓇ 

ᓴᓐᖏᓂᖅᐹᖑᕙᓪᓚᐃᓚᐅᖅᑐᖅ ᑕᐃᒪᒃ ᐅᖃᐅᔾᔭᐅᖃᑦᑕᑎᓪᓗᒋᑦ. 

 

ᐃᐅᒍᔅᒪ ᐅᖃᐅᔾᔨᓪᓗᓂ ᐱᐅᖅᓱᐊᓂᕐᒥᑦ ᑐᓴᖅᑕᐅᔪᓂᑦ ᐃᓕᓐᓂᐊᕕᒻᒥᐅᒐᔭᖅᑐᖅ, ᒫᓐᓇᕈᓗᒃ. ᐅᖃᖅᑐᓂᓗ 

ᐃᓕᓴᐃᔨᖓᑦᑕ ᐅᖃᐅᑎᓐᖑᐊᖅᑕᖅᓯᓇᕐᓂᕐᖓᒍ ᐱᐅᔪᖅ ᐱᐅᖅᓱᐊᖃᑦᑕᖁᔨᓪᓗᓂ ᐃᒥᕐᒥᑦ 

ᐃᓕᓐᓂᐊᖅᑎᓄᑦ. 

 

ᑲᑎᒪᔨ ᓇᑖᖅ ᐅᖃᖅᑐᓂ ᓯᕗᓂᑦᑎᓐᓂ, ᐃᓱᒪᓴᖅᓯᐅᕆᐊᖃᖅᑐᒍ ᐃᒥᕐᒥᑦ ᐊᑐᕐᓂᐊᕐᓂᑎᓐᓂ. ᑕᓯᖅᑕᓕᒃ 

ᐃᖃᓗᖃᓐᖏᑦᑐᒥᑦ, ᐃᒥᖅᑕᕐᕕᐅᔪᓐᓇᖅᑐᖅ.    

 

ᑲᑎᒪᔨ ᒪᑦᓴᔨ ᑐᓴᒃᑲᓐᓂᕈᒪᓚᐅᖅᑐᖅ ᐃᒥᕐᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ. 

 

ᐃᐅᒍᔅ ᐅᖃᓚᐅᖅᑐᖅ ᐃᒥᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐱᖃᓯᐅᔾᔨᔪᑦ ᐃᒥᕐᒥᑦ ᐊᓐᓇᐃᑦᑕᐃᓕᒪᓇᓱᐊᕐᒥᑦ 

ᓄᓇᐅᓪᓗ ᐃᑭᐊᖓᓃᑦᑐᑦ ᓱᓪᓗᓕᖏᑦ ᕿᓪᓛᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᓪᓗᑎᑦ. ᐅᖃᖅᑐᓂᓗ 

ᖃᐅᔨᓴᕇᓚᐅᖅᑐᑦ ᕿᓪᓛᖅᑐᖃᓐᖏᒃᑲᓗᐊᕐᒪᖔᖅ ᓯᕗᓪᓕᖅᐸᐅᑎᔭᕆᐊᓖᓪᓗ ᑲᒪᒋᔭᐅᓪᓗᑎᑦ. ᕿᓪᓛᖅᑐᑦ 

ᓴᓇᔭᐅᓪᓗᑎᑦ ᐱᔭᕇᕈᒫᖅᑐᑎᓪᓗ ᓰᑏᑉᐱᕆ 14−ᒥ, 2018. ᐃᓚᒋᓪᓗᓂᐅᒃ ᒪᕿᑎᑦᑎᖃᑦᑕᕐᓂᐊᕐᒥᒻᒪᑕ 

ᐊᒻᒪᓗ ᐊᐅᓚᐅᓯᕆᔨᐅᑉ ᐸᕐᓈᖏᑦ ᐋᖅᑭᓱᖅᑕᐅᕙᓪᓕᐊᔪᑦ, ᐊᒻᒪᓗ ᐸᕐᓇᐅᑎᖏᑦ ᑕᒪᒃᑯᓄᖓᖓᔪᓂᑦ. 

 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᐃᒥᕐᒧᑦ ᐊᑭᑦᑐᕆᐊᕐᓂᐊᕐᒪᖔᑕ ᓴᓇᔭᐅᔾᔪᑎᖏᓐᓄᑦ ᐊᒻᒪᓗ ᐃᓄᓐᓄᑦ 

ᐊᑭᓕᕆᐊᓕᖏᑦ ᐊᒥᓱᕈᕆᐊᕋᔭᕐᒪᖔᑕ, ᐃᑲᔪᕐᓂᖃᕋᔭᖅᑳ ᐃᒥᕐᒥᑦ ᐊᑐᓐᖏᓂᖅᓴᐅᓕᕈᓐᓇᕐᓂᖏᓐᓂ ᐃᓄᐃᑦ. 

 

ᐃᐅᒍᔅ ᐅᖃᓚᐅᖅᑐᖅ ᑭᒃᑯᑐᐃᓐᓇᐃᑦ ᐅᔾᔨᕈᓱᒃᑲᓐᓂᓕᕐᓂᕋᖅᑐᓂᒋᑦ, ᐊᑭᑭᓐᓂᖅᓴᐅᖃᑦᑕᓕᖅᑐᑦ 

ᐃᒥᖅᑐᕐᓂᖏᑦ ᐊᑭᓕᔅᓴᖏᑦ. ᐅᖃᖅᑐᓂᓗ ᓴᓇᔭᐅᔾᔪᑏᑦ ᑲᒪᒋᔭᐅᓂᐊᖅᑐᑦ ᓯᑎᒃᑯᓐᓄᑦ, ᑕᒪᓐᓇ 

ᐊᑦᑐᐃᓂᖃᑦᑎᐊᕐᓂᐊᖅᑐᖅ ᐃᒥᕐᒥᑦ ᐊᑐᖅᑕᐅᕙᑦᑐᓂᑦ ᐊᒻᒪᓗ ᑐᐊᕕᕐᓇᖏᑦᑐᖅᑕᖃᕐᓂᖅᓴᐅᖃᑦᑕᓕᕐᓗᓂ 

ᓴᓇᒋᐊᓕᓐᓂᑦ. ᐃᒥᖅᑐᓐᖏᓂᖅᓴᐅᓕᕋᔭᖅᑐᑦ ᐃᒥᖅᑕᕐᕕᓐᓂᑦ. ᓯᑎᒃᑯᑦ ᑕᑯᓂᖅᓴᐅᓂᐊᓕᖅᑐᑦ ᐱᓕᕆᐊᑦ 

ᐅᓪᓗᒧᑦ ᐋᖅᑭᓱᖅᓯᒪᓂᖅᓴᐅᓂᐊᓕᕐᖓᑕ ᐃᒥᓕᕆᓂᕐᒨᖓᔪᓂᑦ. 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐃᑉᐱᒍᓱᓚᐅᖅᑐᖅ ᑲᑎᒪᔨ ᒪᑦᓴᔨ ᐊᐱᕆᓚᐅᕐᖓᑦ 

ᐊᑭᑦᑐᕆᐊᖅᑕᐅᓂᐊᕐᒪᖔᑕ ᓯᑎᒃᑯᑦ ᐃᒥᕐᒧᑦ ᐱᐅᖅᓱᐊᖁᔭᐅᔪᓂᑦ. ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐅᖃᓚᐅᖅᑐᖅ ᐊᒥᓱᑲᓪᓚᓐᓂ ᐅᖃᖅᓯᒪᔪᖃᕐᖓᑦ, ᐃᒥᖅ ᐊᑭᑦᑐᕆᐊᕆᐊᖃᕐᓂᖓᓐᓂ ᒪᓕᓪᓗᒋᑦ ᓯᑎᒃᑯᑦ 

ᐱᓕᕆᓂᖏᓐᓂ. ᒫᓐᓇᐅᔪᖅ, ᐊᑭᖏᑦ ᐃᑲᔪᖅᑕᐅᖃᑦᑕᕐᖓᑕ ᓯᑎᒃᑯᓐᓄᑦ. ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐃᑉᐱᒍᓱᓚᐅᖅᑐᖅ ᐊᑭᑦᑐᕆᐊᕆᐊᖃᖅᑐᒋᑦᑎᓪᓗᓂ ᐃᓄᐃᑦ ᐱᐅᖅᓱᐅᓂᖅᓴᒻᒪᕆᐅᒐᔭᕐᖓᑕ. ᐅᖃᖅᑐᓂᓗ 

ᐊᑭᑦᑐᕆᐊᖅᑕᐅᑉᐸᑕ ᐃᒥᕐᒧᑦ ᐊᑭᖏᑦ ᐅᑎᖅᑎᑕᐅᒍᓐᓇᕋᔭᖅᑐᑦ ᐃᓚᖓᓐᓄ ᕿᓚᒥᒧᑦ ᓴᓇᔭᐅᓂᖓᓐᓄᑦ 

ᑕᓯᕐᒧᑦ ᔨᐅᕈᑏᓐᒧᑦ ᐊᒻᒪᓗ ᐃᒥᕐᒥ ᐊᐅᓚᑦᑎᓂᕐᒧᑦ, ᑭᓯᐊᓂᓕ, ᑲᒪᒋᔭᐅᒋᐊᖃᕋᔭᖅᑐᖅ ᐊᒻᒪᓗ 

ᐱᒋᐊᖅᑕᐅᖁᓪᓗᓂᐅᒃ ᑲᑎᒪᔨᓄᑦ. 

ᓰᑏᑉᐱᕆ 11, 2018 

ᒪᑉᐱᒐᖅ 7−ᖓ 10−ᓂᑦ 

 

 

ᐃᐅᒍᔅᒪ ᐅᖃᐅᔾᔨᓚᐅᖅᑐᖅ ᑐᔅᓯᖃᐅᑎᒥᑦ ᐋᖅᑭᔅᓱᐃᕙᓪᓕᐊᒻᒪᑕ ᐃᒥᕐᒧᑦ ᐊᑭᖏᓐᓂ ᕿᒥᕐᕈᔭᐅᖁᓪᓗᒋᑦ. 

 

ᑲᑎᒪᔨ ᒪᑦᓴᔨ ᐅᖃᓚᐅᖅᑐᖅ ᕿᒥᕐᕈᓗᒋᑦ ᐃᒥᕐᒧᑦ ᐊᑭᖏᑦ ᐱᐅᖅᓱᐊᕐᓂᑐᐃᓐᓇᐅᖏᑦᑐᖅ, ᑭᓯᐊᓂᓕ 

ᐊᑭᖏᓐᓂ ᐅᑎᖅᑎᑦᑎᕕᐅᒋᐊᖃᕋᔭᕐᖓᑕ. ᑕᐃᒫᒃ ᑮᓇᐅᔭᓂᖅᑲᐃ ᐱᓂᖅᓴᐅᒍᓐᓇᕋᔭᖅᑐᒍᑦ ᐃᒥᓕᕆᑎᓪᓗᑕ, 

ᑕᒪᑐᒥᖓᓗ ᐱᐅᓂᖅᓴᒥᑦ ᐃᓕᖅᑯᓯᖃᓕᕐᓗᑕ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᓂ ᐊᑭᖏᑦ ᐅᑎᖅᑎᑕᐅᓇᓱᒋᐊᖃᕐᖓᑕ ᑕᐃᒫᒃ 

ᑮᓇᐅᔭᖃᖅᑎᑦᑎᒍᓐᓇᕋᔭᕐᖓᑕ ᐊᑭᑐᔫᑎᓂᑦ ᓱᓇᒃᑯᑖᓂ ᓴᓇᔭᐅᒋᐊᓕᓐᓄᑦ. ᓴᓇᔭᐅᒋᐊᖃᕐᖓᑕ ᕿᕐᓛᖅᑐᑦ 

ᐊᒻᒪᓗ ᓇᓗᓇᐃᔭᕐᓗᒋᑦ ᖁᕝᕕᔅᓴᕆᐊᓖᑦ, ᑕᐃᒫᒃ ᐃᑲᔪᕐᓂᖃᕋᔭᖅᑐᖅ ᐅᑎᖅᑎᑕᐅᓇᓱᐊᕐᓂᖏᓐᓂ ᐊᑭᖏᑦ. 

 

d) ᐸᕐᓇᐅᑏᑦ ᖃᓄᐃᓕᖓᓕᕐᓂᖏᑦ 

 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᐅᓪᓗᒥᒧᑦ ᐋᖅᑭᓱᖅᓯᒪᔪᓂᑦ ᐱᓯᒪᑦᑎᓕᕐᒪᖔᑕ ᐸᕐᓇᐅᑎᓂᑦ ᐊᒻᒪᓗ 

ᖃᖓᒃᑯᑦ ᐸᕐᓇᐅᑎᓂᑦ ᐸᕐᓇᒍᒫᕐᓂᐊᕐᒪᖔᑕ. 

 

ᐃᐅᒍᔅᒪ ᐅᖃᓚᐅᖅᑐᖅ ᐸᕐᓇᐅᑎᓄᑦ ᐸᕐᓇᓐᓂᐊᕐᓂᖏᓐᓄᑦ ᓅᑕᐅᒋᐊᖃᓚᐅᖅᓯᒪᔪᖅ 

ᐃᒥᓕᕆᖔᑐᐃᓐᓇᓕᓚᐅᖅᓯᒪᒻᒪᑕ, ᐃᖅᑲᓇᐃᔭᖅᑏᑦ ᐱᔭᔅᓴᖃᕐᔪᐊᓕᓚᐅᖅᓯᒪᒻᒪᑕ ᑎᑭᑦᑐᒍ ᐊᑦᑑᑉᐱᕆ 

ᕿᑎᖓ. ᐅᖃᖅᑐᓂᓗ ᐅᓪᓗᒥᒧᑦ ᖃᓄᐃᓕᖓᓕᕐᓂᖏᓐᓂ ᓇᓗᓇᐃᔭᐃᓛᐅᖅᑐᖅ ᑕᒪᒃᑯᓂᖓ 

ᑮᓇᐅᔭᓕᕆᓂᕐᒥᓪᓗ. ᐅᖃᖅᑐᓂᓗ ᐃᓕᓐᓂᐊᓛᖅᑐᔅᓴᐅᓗᐊᖅᑯᑦ ᓯᕗᓪᓕᖅᐹᖏᓐᓂ ᑕᖅᑭᖏᓐᓂ ᐊᕐᕌᒍᒥ 

ᓄᑖᒥ, ᓲᕐᓗ ᐃᖅᑲᓇᐃᔭᖅᑏᑦ ᐊᓯᔾᔩᒍᒪᓚᐅᕐᖓᑕ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᑐᑭᓯᓚᐅᖅᑐᖅ ᑲᑎᒪᔩᑦ ᐸᕐᓇᒋᐊᖃᕐᓂᖏᓐᓂ ᓰᑏᑉᐱᕆᒥᖃᐃ 15, 2018,  

ᑭᓯᐊᓂ ᐃᒥᓕᕆᑐᐃᓐᓇᓚᐅᖅᓯᒪᒻᒪᑕ ᑲᔪᓯᓚᐅᖅᓯᒪᓐᖏᑦᑐᖅ ᐸᓇᐅᑎ ᑮᓇᐅᔭᖅᑐᕈᑎᓕᕿᓂᕐᒥᑦ, 

ᐸᕐᓇᒍᒫᖅᑐᑦ ᐊᕐᕌᒍᒥ ᓄᑖᒥ. 

 

ᑲᑎᒪᔨ ᒪᑦᓴᔨ ᐅᖃᓚᐅᖅᑐᖅ ᑲᑎᒪᔨ ᓴᐳᑦ ᑐᔅᓯᕋᕐᖓᑦ ᐃᓱᒪᓕᐅᖁᔨᓪᓗᓂ ᒫᓐᓇ ᑲᑎᒪᔨᐅᔪᓂᑦ, 

ᓇᓗᓇᐃᖅᓯᓗᑎᑦ ᑕᒪᑐᒥᖓ ᐸᕐᓇᐅᑎᐅᔭᕆᐊᓕᒻᒥᑦ. ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᑲᔪᓯᒍᓐᓇᕐᒪᖔᖅ ᑕᒪᓐᓇ. 

 

ᐃᐅᒍᔅᒪ ᐅᖃᓚᐅᖅᑐᖅ ᓱᓕ ᐊᑐᓕᖅᑎᑕᐅᓚᐅᖅᓯᒪᓐᖏᑦᑐᖅ ᑕᒪᓐᓇ. 

 

ᑲᑎᒪᔨ ᒪᑦᓴᔨ ᐅᖃᓚᐅᖅᑐᖅ ᐱᖁᔨᕗᖔᕈᑎᒃ ᑲᔪᓯᑎᑕᐅᓚᐅᖅᓯᒪᒻᒪᑦ ᑐᔅᓯᕋᖅᑐᑎᑦ ᐊᑐᐊᕆᐊᓕᓐᓂᑦ, 

ᐊᒻᒪᓗ ᐸᕐᓇᐅᑎ ᑲᔪᓯᑎᑕᐅᖁᓪᓗᒍ ᑲᒪᒋᔭᐅᑦᑎᐊᖁᓪᓗᒍᓗ. 

 

ᒪᐃᔭ ᕋᑦᐳᓐ ᐅᖃᓚᐅᖅᑐᖅ ᐊᓯᔾᔨᕐᓂᖓ ᐃᓱᓕᐅᖁᔨᓂᖓᓗ ᑲᔪᓯᒋᐊᖃᕐᖓᑦ ᐊᒻᒪᓗ ᓯᑎᒃᑯᑦ ᐊᓪᓚᑦᑎᖏᑦ 

ᐊᑐᓕᖅᑎᑦᑎᓗᑎᑦ ᑕᒪᑐᒥᖓ, ᑕᑯᔅᓴᐅᔭᖅᑐᓂ ᐱᖁᔭᕐᓂᑦ ᓇᓖᕌᕈᑎᔅᓇᓂᑦ/ᐸᓇᐅᑎᓂᓪᓘᓐᓃᑦ. ᑕᐃᒪᒃ 

ᐃᖅᑲᓇᐃᖅᔭᑎᖃᕐᓗᑎᑦ ᐸᕐᓇᐅᑎᓕᕆᓂᐊᖅᑐᒥᑦ ᑐᔅᓯᕋᐅᑎᓕᐅᕐᓗᑎᑦ ᐃᓱᒪᓕᐅᖁᔨᓂᕐᒥᑦ ᑲᔪᓯᖁᓪᓗᒋᑦ 

ᑲᑎᒪᔩᑦ ᐸᕐᓇᐅᑎᔅᓴᖏᑦ ᓯᕗᓪᓕᖅᐸᐅᑎᑕᐅᓗᑎᑦ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᓚᐅᖅᑐᖅ ᒪᐃᔭ ᕋᑦᐳᓐ ᑕᒪᒃᑯᓂᖓ ᑲᔪᓯᑎᑦᑎᓂᐊᕐᓂᕋᖅᑐᖅ 

ᐊᒻᒪᓗ ᒪᐃᔭ ᕋᑦᐳᓐ ᐅᖃᐅᔾᔨᓪᓗᓂ ᑕᐃᒪᐃᓐᓂᐊᕐᓂᕋᖅᑐᓂ. 

 

ᑲᑎᒪᔨ ᓴᐳᑦ ᐃᑉᐱᒍᓱᓚᐅᖅᑐᖅ ᑖᒃᑯᐊ ᐸᕐᓇᐅᑏᑦ ᐊᑐᐃᓐᓇᐅᑎᑕᐅᒋᐊᖃᕐᓂᖏᓐᓂ ᑮᓇᐅᔭᖅᑐᕈᑎᔅᓴᓂᑦ 

ᑲᒪᑎᓪᓗᒋᑦ ᑲᑎᒪᔩᑦ ᐊᒻᒪᓗ ᐊᑦᑐᐊᒻᒪᑕ ᑮᓇᐅᔭᖅᑐᕈᑎᔅᓴᓄᑦ ᑖᒃᑯᐊ ᐸᕐᓇᐅᑏᑦ. 

 

e) ᑐᔅᓯᖃᖅᑐᑦ ᑎᑎᖅᑲᒥ ᐃᑲᔪᖅᑐᐃᔾᔪᑎᔅᓴᒥᑦ  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᐅᔾᔨᒋᐊᓚᐅᖅᑐᖅ ᑐᔅᓯᕋᐅᑎ ᐱᔭᐅᓯᒪᓕᖅᑐᖅ ᑎᑎᖅᑲᒥᑦ 

ᐃᑲᔪᖅᑐᐃᔾᔪᑎᒥᑦ ᒪᐃᔭᒥᑦ ᐊᒻᒪᓗ ᑲᑎᒪᔨᓂᑦ. ᕿᑭᖅᑖᓗᒻᒥ ᓇᒻᒥᓂᖃᖅᑎᑦ ᑯᐊᐳᕇᓴᖏᑦ (QBDC) 

ᑐᔅᓯᕋᖅᓯᒪᒻᒪᑕ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᓂᕐᒧᑦ (CanNor) ᐸᕐᓇᐅᑎᓄᑦ ᑮᓇᐅᔭᓂᑦ 

ᐃᑲᔫᑕᐅᒐᔭᖅᑐᓂᑦ ᐱᕙᓪᓕᐊᓇᓱᓐᓂᖏᓐᓂ ᐊᖏᓪᓕᒋᐊᖅᑕᐅᖁᓗᒍ ᑭᓈᓗᖃᕐᕕᒃ ᐊᒻᒪᓗ ᐊᓯᖏᓐᓂ 

ᓄᓇᓂᑦ ᑕᐃᑲᓂ ᐃᒋᑦᑎᕕᐅᕙᑦᑐᒥ ᖃᖓᑕᓲᒃᑯᕕᒻᒨᕆᐊᒥᑦ ᐊᑐᕆᐊᕐᒥ. QBDC−ᑯᑦ ᑐᔅᓯᕋᖅᓯᒪᔪᑦ $1.75 

ᒥᓕᐊᓂᑦ ᑮᓇᐅᔭᓂᑦ ᒥᔅᓴᐅᓴᑦᑕᐅᓯᒪᒻᒪᑦ ᐱᓕᕆᐊᔅᓴᖅ ᐊᑭᖃᕋᔭᓐᖑᐊᕐᖓᑦ ᑕᒫᓂ $3.3 ᒥᓕᐊᓂᑦ.  

 

ᑐᔅᓯᖃᐅᑎ ᑳᓐᓄᐊᒃᑯᓐᓄᑦ (CanNor) ᓇᓗᓇᐃᖅᓯᓯᒪᔪᖅ ᓯᑎᒃᑯᓐᓂ ᐱᓕᕆᖃᑎᖃᕐᓗᑎᑦ ᐱᓕᕆᐊᔅᓴᓂᑦ 

ᐃᑲᔪᖅᑐᖅᑕᐅᓗᑎᑦ, ᐅᖃᖅᑐᓂᓗ ᑖᒃᑯᐊ QBDC−ᑯᑦ ᐊᒻᒪᓗ ᓯᑎᒃᑯᑦ ᐱᔨᑦᑎᕈᒪᔪᐃᓐᓇᐅᒻᒪᑎᒃ ᑕᒪᒃᑯᓂᖓ 

ᓄᓇᓂᑦ ᒐᕙᒪᑐᖃᒃᑯᑦ ᐊᑐᕆᐊᖓᓐᓂ ᐊᑎᓕᐅᕐᓗᑎᑦ ᐊᖏᕈᑎᓕᒻᒥᑦ 2016−ᒥ.   

 

QBDC−ᑯᑦ ᐅᖃᖃᑎᖃᕆᐊᖅᓯᒪᔪᑦ ᐸᕐᓇᑎᔅᓴᓂᑦ ᑲᑎᒪᔨᓂᓪᓗ ᓇᒻᒥᓂᖃᕐᓂᕐᒧᑦ ᓄᓇᓂᑦ 

ᐱᕙᓪᓕᐊᑎᑦᑎᓂᕐᒧᑦ ᓈᒻᒪᒋᔭᐅᒋᐊᓕᓐᓂᑦ. ᐸᕐᓇᑦᑏᑦ ᐃᓚᒋᔭᐅᓗᑎᑦ ᓯᑎᒃᑯᓐᓂ ᐃᓗᐊᓂ ᑐᔅᓯᕋᐅᑎᐅᑉ.   

 

QBDC−ᑯᑦ ᑐᔅᓯᕋᖅᑐᓯᒪᔪᑦ ᑎᑎᖅᑲᒥᑦ ᐃᑲᔪᖅᑐᐃᔾᔪᑎᒥᑦ ᑐᓂᒐᕙᖅᑕᖏᓐᓄᑦ ᑳᓐᓄᐊᑯᓐᓄᑦ (CanNor) 

ᐃᑲᔪᖅᑐᖅᑕᐅᒍᒪᓪᓗᑎᑦ ᑐᔅᓯᕋᐅᑎᖓᓐᓂ ᓇᓗᓇᐃᔭᖅᓯᒪᔪᓂᑦ ᐱᓕᕆᖃᑎᖃᕐᓂᕐᒧᑦ ᐅᓪᓗᒥ.    

 

ᐱᖁᔨᕗᖔᕈᑎ # 18-312 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

   

ᓯᑎᒃᑯᑦ ᐊᑐᐃᓐᓇᐅᑎᑦᑎᕗᑦ QBDC−ᑯᓐᓄᑦ ᑎᑎᖅᑲᒥᑦ ᐃᑲᔫᑎᒥᑦ ᑐᓂᒋᐊᓕᓐᓄᑦ ᑳᓄᐊᒃᑯᓐᓄᑦ (CanNor) 

ᑐᔪᕐᒥᕕᒻᒧᑦ ᑲᑎᒪᕕᔅᓴᒧᓪᓗ ᐱᓕᕆᐊᓄᑦ.  

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

10.      ᑲᑎᒪᔨᕋᓛᑦ ᐅᓂᒃᑳᖏᑦ 

 

a) ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ 

 

ᑲᑎᒪᔨ ᕋᓴᓐ ᐅᓪᓗᒥᒧᑦ ᐅᓂᒃᑳᓚᐅᖅᑐᖅ ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓃᓐᖔᖅᑐᓂ. 

 

ᐊᐅᔭᒃᑯᑦ 2018 ᓇᓗᓇᐃᔭᖅᑐᑦ 

 ᑲᑎᑦᑐᒋᑦ ᑕᓪᓕᒪᓂᑦ ᐊᐅᓪᓚᕈᔾᔨᓯᒪᓚᐅᖅᑐᑦ ᐊᒻᒪᓗ ᖃᐅᒻᒪᓂᖅ ᐊᐅᔭᑯᑦ ᐸᐃᕆᕙᑦᑐᑦ 220−ᓂᑦ 

ᐊᑎᕐᓂᑦ ᐱᓚᐅᖅᑐᑦ. 

 ᑰᓕᕐᕕᒻᒥ ᖃᐅᑕᒫᑦ ᐊᑐᖅᑕᐅᖃᑦᑕᖅᑐᖅ ᐊᕐᕌᒍᑕᒫᑦ ᐃᓄᒋᐊᓐᓂᖅᓴᐅᓕᖃᑦᑕᖅᑐᑦ. 

 ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᓚᐅᖅᑐᑦ 25−ᓂᑦ ᐃᓅᓱᑦᑐᓂᑦ. 

 ᐊᑎᓕᐅᖅᑎᑦᑎᓚᐅᖅᑐᑦ 13 ᓱᕈᓯᕐᓅᖓᔪᓂᑦ ᐃᓅᓱᑦᑐᓄᓪᓗ ᑕᒫᓂ ᐊᑎᓕᐅᖅᑐᑎᑦ 325−ᓂᑦ. 

 ᐃᓕᓐᓂᐊᕋᔅᓴᐃᑦ ᒪᑯᐊ ᓯᕗᓕᖅᑎᔅᓴᓂᑦ ᐃᓕᓐᓂᐊᑎᑦᑎᓂᕐᒥᑦ, ᐴᔾᔪᕋᕆᐅᖅᓴᑎᑦᑎᓂᕐᒥᑦ, 

ᐊᕿᔪᓂᑦ, ᐊᓇᐅᔪᓂᑦ, ᐊᖅᓴᖅᑐᓂᑦ, ᓱᕈᓰᑦ ᐃᖃᐃᓕᓴᕐᓂᖏᓐᓂ, ᐳᑦᐹᑎᑐᑦ ᐊᖅᓴᖅᑐᓂᑦ, 

ᐊᔾᔨᒌᓐᖏᑦᑐᓂᑦ ᐱᓐᖑᐊᖅᑎᑕᐅᕙᑦᑐᓂᑦ ᕼᐊᓂᓪᓗ. 

 ᐱᓐᖑᐊᖅᑎᑦᑎᓚᐅᖅᑐᑦ ᑲᓇᑕᒥ ᓄᓇᖃᖅᑳᖅᑐᒥᓂᕐᓂᑦ ᐅᓪᓗᖃᖅᑎᓪᓗᒋᑦ 

ᓇᓪᓕᐅᓂᖅᓯᐅᖅᑎᓪᓗᒋᑦ ᔩᓐ ᐹᑉᑎᔅ ᐅᓪᓗᖓᓐᓂ ᐊᒻᒪᓗ ᑲᓇᑕᐅᑉ ᐅᓪᓗᖓᓐᓂ, ᐅᐸᑦᑐᖃᖅᑐᓂ 

ᑕᒫᓂ 2400−ᓂᑦ. 

 ᐴᔾᔪᕋᕐᕕᒃ ᐊᕐᕌᒍᑕᒫᑦ ᖃᐅᔨᓴᖅᑕᐅᕙᒻᒪᑦ ᓴᓇᔭᐅᒋᐊᕆᐊᖃᖅᑐᓂ ᒪᑐᓯᒪᓚᐅᖅᓯᒪᔪᖅ ᔪᓚᐃ 

30−ᒥ – ᐋᒡᒌᔅᓯ 12−ᒧᓄᑦ. ᓴᓇᔭᐅᓂᖏᑦ ᑐᐊᕕᕐᓇᓚᐅᓐᖏᑦᑐᓄᑦ ᓅᑕᐅᓚᐅᖅᑐᑦ ᐃᓚᖏᑦ, 

ᑕᐃᒪᒃ ᐃᒪᐃᔭᖅᑕᐅᓂᐊᓐᖏᒻᒪᑦ ᐴᔾᔪᕋᕐᕕᒃ. ᐴᔾᔪᕋᕐᕕᒃ ᒥᑭᓂᖅᓴᖅ ᐃᒪᐃᔭᖅᑕᐅᒋᐊᖃᓚᐅᖅᑐᖅ 

ᑯᕝᕕᕕᓕᖅᑕᐅᒋᐊᖃᕐᓂᖓᓐᓄᑦ. 

 ᑲᑎᑦᑐᒋᑦ ᐃᓯᕈᓐᓇᐅᑎᑖᖅᓯᒪᔪᑦ ᐋᒡᒌᔅᓯᐅᑉ ᓄᓐᖑᐊᓄᑦ – 1,050 ᑕᖅᑭᑕᒫᒧᑦ ᐃᓯᕈᓐᓇᐅᑏᑦ, 67 

ᐊᕐᕌᒍᒧᑦ ᐃᓯᕈᓐᓇᐅᑏᑦ ᐊᒻᒪᓗ 62 ᑎᒥᐅᔪᓄᑦ ᐃᓯᕈᓐᓇᐅᑏᑦ. 

 MaxGalaxy ᓴᖅᑭᖅᑕᐅᓚᐅᖅᓯᒪᔪᖅ ᐃᓕᓐᓂᕈᑕᐅᓪᓗᓂ ᐊᑎᓕᐅᖅᑐᖃᕐᓂᐊᕐᖓᑦ. 

 11−ᓂᑦ ᐃᓐᓇᓂᑦ ᐱᖃᑕᐅᔪᖃᓚᐅᖅᑐᑦ ᐃᓐᓇᐃᑦ ᑲᑎᑎᑕᐅᑎᓪᓗᒋᑦ ᓴᓂᑭᓗᐊᕐᒥ. 

 ᐃᓄᒋᐊᕌᓗᐃᑦ ᐊᑎᓕᐅᓚᐅᖅᑐᑦ ᑰᓕᕝᕕᒻᒥ. 

 ᓇᑎᕋᐅᔭᖅ ᐲᔭᖅᑕᐅᓂᐊᓕᖅᑐᖅ ᖁᐊᖅᑎᑕᐅᓛᓕᕐᖓᑦ ᐃᒻᒪᑦᑕᐅᓚᐅᕐᓗᓂ AWG. 

 

ᖃᓄᐃᓘᕐᓂᐅᓛᖅᑐᑦ 

 ᐊᑖᓃᑦᑐᖅ ᐊᓐᓂᑭᑦᑐᐊᕐᔪᕝᕕᒃ ᒪᑐᓯᒪᓛᖅᑐᖅ ᓴᓇᔭᐅᒋᐊᓛᕐᖓᑦ ᐅᑭᐊᔅᓵᖅ. ᐊᕙᓗᖏᑦ 

ᐊᓯᔾᔨᖅᑕᐅᓛᕐᖓᑕ. ᐊᒻᒪᓗ ᐊᓐᓂᑭᑦᑐᐊᕐᔪᕈᓐᓇᓂᖅᓴᐅᓗᑎᑦ ᐊᑯᓂᐅᓂᖅᓴᖅ ᑕᐃᑲᓂᓗ AWG−ᒥ 

ᐊᒻᒪᓗ ᐊᕐᓇᐃᑦᑐᖅ ᐊᓐᓂᑭᑦᑐᐊᕐᔪᒻᒥ ᑕᖅᑭᒧᖃᐃ ᐊᑕᐅᓯᕐᒧᑦ ᐅᖓᕙᕆᐊᕐᓗᒍ. 

 ᓴᓇᕙᐅᒋᐊᓛᕐᒥᔪᖅ ᐊᐃᑉ ᐅᑉᐱᒃ ᓄᑖᕐᒥ ᑰᖃᕐᕕᓕᕐᓗᒍ ᓇᑎᖓᓗ ᐅᑭᐊᔅᓵᒃᑯᑦ ᐊᓯᔾᔨᕐᓗᒍ. 

 ᐅᓪᓗᒥᒧᑦ ᐋᖅᑭᒋᐊᖅᑕᐅᒻᒥᓗᓂ ᐃᓐᓇᐅᑉ ᖃᒻᒪᖓ ᐊᒥᐊᖅᑕᐅᓗᓂᓗ ᓄᑖᒥᓪᓗᑰᖃᕐᕕᑖᕐᓗᓂ ᐅᑭᐊᔅᓵᖅ. 

 ᓄᓇᕗᑦ ᐃᖅᑲᓇᐃᔭᖅᑎᓂᑦ ᓴᖅᑭᔮᖅᑎᑦᑎᕙᑦᑐᑦ AWG−ᒦᓛᖅᑐᖅ ᓰᑏᑉᐱᕆᒥ 18 – ᓰᑏᑉᐱᕆ 20.   

 ᕉᑐᕆᒥ ᐅᑭᐊᔅᓵᖅ ᐱᓐᖑᐊᑎᑦᑎᓛᕐᒥᔪᑦ ᓰᑏᑉᐱᕆᒥ 22. 

 AWG−ᒥ ᐊᓐᓂᑭᑦᑐᐊᕐᔪᒻᒥ ᑰᓕᕝᕕᒥᓪᓗ ᒪᑐᐃᕈᒫᖅᑐᖅ ᐊᑦᑑᑉᐱᕆ 13−ᒥ. 

 ᐴᔾᔪᕋᓯᐅᖅᓴᑎᑦᑎᖃᑦᑕᓛᕐᒥᔪᑦ, ᑕᖅᑭᑕᒫᑦ ᓯᕙᑖᕐᕕᒻᒥᐅᐸᒍᒪᔪᑦ ᐅᐸᖃᑦᑕᑐᐃᓐᓇᕐᓗᑎᑦ, 

ᓯᕙᑖᕐᒥᕕᒻᒥ ᑲᑎᖃᑦᑕᕐᓗᑎᑦ, ᐊᓕᐊᓱᑦᑎᑦᑎᒍᒫᕐᒥᔪᑦ ᒧᒥᖅᑎᑦᑎᓗᑎᑦ ᐃᓅᓱᑦᑐᓂᑦ, ᓵᑎᑲᓛᓯᓗ 

ᖃᐃᓛᕐᒥᔪᖅ ᒪᓕᖃᑦᑕᐅᑎᓗᑎᓪᓗ ᓄᓇᓯᐅᑏᑦ. 

 

11. ᑎᑎᖅᑲᐅᓯᐊᑦ   

 

 ᐱᑕᖃᓐᖏᑦᑐᖅ 

12. ᑲᓐᖑᓇᖅᑐᒃᑯᑦ ᑲᑎᒪᓂᖅ 

 

ᒪᓕᑦᑐᒋᑦ ᒪᓕᒐᖅ 22 (2) (a) CTV ᐱᖁᔭᖅ ᒪᓕᒐᕋᓛᓪᓗ 526 ᒪᓕᒐᖅ 67 

13. ᑲᑎᒪᓂᖅ ᐃᓱᓕᑦᑐᖅ 

 

ᐱᖁᔨᕗᖔᕈᑎ # 18-313 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

 

ᑲᑎᒪᓂᖅ ᐃᓱᓕᑦᑐᖅ 6:39−ᒥ ᐅᓐᓄᒃᑯᑦ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

 

 

 

            

  ᕈᒪᐃᓐ ᓯᑏᕙᓐᓴᓐ 

                ᒪᐃᔭᐅᑉ ᑐᖏᓕᖓ 

 

 

 

 

 

 _ _      



ᑲᑎᒪᔩᑦ ᑲᑎᒪᓂᖏᑦ #24  

ᓰᑏᑉᐱᕆ 11, 2018 

ᒪᑉᐱᒐᖅ 10−ᖓ 10−ᓂᑦ 

 

   ᐊᐃᒥ ᐊᐅᔪᔅᒪᓐ 

      ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖑᑲᐃᓐᓇᖅᑐᖅ 

 

 

 

 

  

ᓈᒻᒪᒋᔭᐅᓂᖏᑦ ᑲᑎᒪᔨᓄᑦ 23 ᐅᓪᓗᒥ ᐅᕙᓂ ᐋᑦᑑᐸ, 2018, AD. 


